
Electromiograpiya at Pag-aaral ng Daloy ng Nerbiyo

Ano ang EMG at NCS?

Ang electromyography (EMG) at nerve conduction studies (NCS) ay mga pagsusuri na isinasagawa upang malaman kung may
karamdaman sa mga nerbiyo at kalamnan.

Sinusukat ng mga pagsusuring ito ang elektrikal na signal na naglalakbay mula sa mga nerbiyo papunta sa mga kalamnan sa braso at
binti.

Inirerekomenda ito sa mga taong nakakaranas ng mga sintomas tulad ng:

pangingilig

pamamanhid

panghihina ng kalamnan
pananakit o pulikat ng kalamnan

Ginagamit ito upang matukoy ang iba't ibang kondisyon sa nervous system tulad ng:

Carpal tunnel syndrome

Naipit na nerbiyo sa leeg o ibabang likod
Diabetic neuropathy

Iba pang mga uri ng peripheral neuropathy

Paano isinasagawa ang pagsusuri?

Ang buong pagsusuri ay tumatagal nang humigit-kumulang 30 hanggang 60 minuto, depende sa iyong sintomas. Mayroong
dalawang bahagi ang pagsusuri:

1. Nerve Conduction Study (NCS)
Sa bahaging ito:

Maliliit na pad o surface electrodes ay ididikit sa iyong balat sa mga lugar kung nasaan ang mga nerbiyo.
Isang electrical stimulator ang gagamitin upang magpadala ng banayad na kuryente sa nerbiyo na sinusuri.
Ang tugon ng nerbiyo ay itatala ng surface electrodes.

Mula sa distansya at bilis ng paglalakbay ng signal, sinusuri kung gaano kabilis gumagana ang nerbiyo.

2. Electromyography (EMG)
Sa bahaging ito:

Isang doktor ang maglalagay ng napakanipis wire electrode sa kalamnan.

Ang electrode ay nagsisilbing "antenna" upang kunin ang aktibidad ng kuryente mula sa kalamnan.

Ipinapakita ang resulta sa isang monitor, at maaari ring marinig ang tunog ng kalamnan sa speaker.

Walang kuryente na ipapasok sa bahaging ito.

Pagkatapos ikabit ang electrodes, hihilingin sa iyong kontrahin ang kalamnan (hal. baluktutin ang braso).

Ang aktibidad ng kuryente na makikita sa monitor ay magbibigay ng impormasyon tungkol sa kung paano gumagana ang
iyong kalamnan.

Bakit kailangang isagawa ang pagsusuri?

Ginagamit ang pagsusuring ito upang maunawaan ang paggana ng nerbiyo at/o kalamnan.



Paghahanda para sa pagsusuri
Minimal lamang ang preparasyon:

Kumain ng normal na pagkain at inumin ang iyong karaniwang gamot.

Magsuot ng kumportableng damit dahil kailangang ma-access ang iyong balat.
Maaaring hingin sa iyo na magsuot ng gown o shorts.

Kung nais, maaaring mag-request ng chaperone sa anumang bahagi ng pagsusuri.

Huwag gumamit ng anumang cream, lotion o pabango sa mga bahagi ng katawan na susuriin sa araw ng test.

e Maliban dito, walang anumang espesyal na preparasyon ang kinakailangan.

e Ang malamig na temperatura ng katawan ay maaaring makaapekto sa resulta, kaya maaaring ipagamit sa iyo ang heating
pad (na ibibigay sa iyo) sa mga kamay o paa bago simulan.

Ipaalam sa doktor kung ikaw ay:

e Umiinom ng blood thinner

e Madaling magka-pasa

e May mahinang immune system

e May kasaysayan ng hepatitis o HIV/AIDS
e May pacemaker

Ano ang mararamdaman sa pagsusuri?

e Ang electrical stimulation ay parang banayad na pagkuryente. Maaaring medyo hindi komportable ngunit kayang tiisin.
e Sa EMG, maaaring makaramdam ng kaunting kirot habang ipinapasok ang karayom.

e Karamihan sa mga pasyente ay nakukumpleto ang test nang walang problema.

e Sa bihirang pagkakataon, maaaring sumakit o0 mamaga ang kalamnan nang isang araw.



